
CYDBWYLLGOR CYSWLLT Y SECTOR GWIRFODDOL 
 
 
Cofnodion cyfarfod anghysbell a gynhaliwyd ar 23 Ionawr, 2023. 
 
Mae-r Agenda ar gael yma. 
 
Mae recordiad y cyfarfod ar gael yma.   
 
 
Yn Bresennol: Y Cynghorydd R.M. Birch (Cadeirydd); Cynghorydd S.C. Lloyd-
Selby (Is-Gadeirydd); Cynghorwyr G. Bruce, I. Buckley, A.M. Collins a J.M. 
Norman. 
 
Cynrychiolydd o'r Sector Gwirfoddol: Cynghorydd C. Hawkins  (Cynrychiolydd 
Cynghorau Tref a Chymuned). 
 
Hefyd yn bresennol: Cynghorwyr G. John, Dr. I.J. Johnson, H.M. Payne a 
M.R. Wilson. 
 
 
634 CYHOEDDIAD - 
 
Cyn i fusnes y Pwyllgor ddechrau, darllenodd y Prif Swyddog Gwasanaethau 
Democrataidd a Chraffu y datganiad a ganlyn: “A gaf i atgoffa pawb oedd yn 
bresennol y bydd y cyfarfod yn cael ei ffrydio’n fyw yn ogystal â’i recordio ar y 
rhyngrwyd a bod y recordiad hwn yn cael ei archifo i’w weld yn y dyfodol. .” 
 
 
635 YMDDIHEURIADAU AM ABSENOLDEB –   
 
Derbyniwyd hwn gan y Cynghorydd C. Iannucci a L. Newton (Caerdydd a'r Fro 
Gweithredu dros Iechyd Meddwl). 
 
 
636 PENODI IS-GADEIRYDD ANRHYDEDDUS O GYNRYCHIOLWYR Y 
SECTOR GWIRFODDOL AR GYFER Y FLWYDDYN DDINESIG –   
 
Yn absenoldeb cynrychiolwyr o'r Sector Gwirfoddol yn bresennol, awgrymwyd 
gohirio'r eitem hon i gyfarfod nesaf y Pwyllgor. 
CYTUNWYD – Gohirio'r penodiad tan gyfarfod nesaf y Pwyllgor. 
 
Rheswm dros y penderfyniad 
 
Yn absenoldeb cynrychiolwyr o'r Sector Gwirfoddol yn y cyfarfod. 
 
  

https://www.valeofglamorgan.gov.uk/cy/our_council/Council-Structure/minutes,_agendas_and_reports/agendas/Voluntary-Sector-Joint-Liaison/2023/23-01-23.aspx
https://www.youtube.com/watch?v=F8EkKXYGoVs&list=PLzt4i14pgqIEAfMCgT9M8t_MYLo1WKuX4&index=1&t=257s

637 COFNODION – 
 
CYTUNWYD - CYMERADWYO cofnodion y cyfarfod a gynhaliwyd ar 7 Chwefror, 
2022 fel cofnod cywir. 
 
 
638 DATGANIADAU BUDDIANT –  
 
Datganodd y Cynghorydd S.C. Lloyd-Selby fuddiant personol yn Eitem 5 ar yr 
Agenda – Cefnogaeth Costau Byw ar gyfer Bwyd, Mannau Cynnes a Dulliau 
Cefnogi Eraill, a hithau’n Ymddiriedolwr Banc Bwyd yn y Barri, ond dywedodd nad 
oedd hyn yn gyfystyr â buddiant sy’n rhagfarnu fel yr adroddiad. cyn i'r Pwyllgor roi 
diweddariad cyffredinol ar y gwaith yr oedd y Cyngor wedi'i wneud hyd yma. 
 
 
639 CEFNOGAETH COSTAU BYW AR GYFER BWYD, MANNAU CYNNES A 
DULLIAU CEFNOGI ERAILL (PW) –   
 
Dechreuodd y Cyfarwyddwr Adnoddau Corfforaethol drwy hysbysu’r Pwyllgor fod 
yr adroddiad yn amlinellu bod Llywodraeth Cymru wedi rhoi dau gynllun ar waith 
yn y gorffennol i roi cefnogaeth i'r rhai yr effeithiwyd arnynt gan yr argyfwng costau 
byw.  Roedd y cynllun gorfodol wedi sicrhau bod £150 ar gael i holl Dalwyr y Dreth 
Gyngor Band A i D a'r rhai sy'n derbyn Gostyngiad Treth Gyngor.   Roedd y 
cynllun dewisol wedi targedu'r rhai a allai fod wedi syrthio drwy fylchau'r cynllun 
gorfodol a'r rhai yr effeithiwyd arnynt fwyaf gan yr argyfwng. Hyd yma, roedd 
36,305 o aelwydydd wedi'u cefnogi drwy'r cynllun costau byw. 
 
Dywedodd yr adroddiad fod ansicrwydd bwyd wedi bod yn cynyddu'n genedlaethol 
ac yn lleol fel y'i dogfennwyd yn Asesiadau o’r Effaith ar y Gymuned Medi 2020 a 
Mawrth 2021 gan dynnu sylw at effeithiau COVID-19 ac Asesiad Lles diweddar y 
Bwrdd Gwasanaethau Cyhoeddus. 
 
Roedd disgwyl y byddai ansicrwydd bwyd yn gwaethygu ymhellach gan yr 
argyfwng costau byw.  Roedd effaith yr argyfwng costau byw wedi'i gofnodi yn 
anecdotaidd gyda gostyngiad yn y rhoddion bwyd roedd sefydliadau cymorth 
bwyd lleol yn eu derbyn a chynnydd yn nifer y bobl sy'n defnyddio eu 
gwasanaethau. 
 
Roedd sawl ffrwd ariannu wedi bod ar gael i'r Awdurdod Lleol i gefnogi'r rhai sydd 
angen cyrchu bwyd fwyaf a mynd i'r afael â thlodi bwyd.  Yn ddiweddar roedd 
Llywodraeth Cymru drwy Gymdeithas Llywodraeth Leol Cymru (CLlLC) wedi 
darparu cyllid ychwanegol i fynd i'r afael ag ansicrwydd bwyd ac i ddarparu 
mannau cynnes dros gyfnod y gaeaf, roedd y mannau cynnes yn cael eu 
hyrwyddo yn y Fro dan y teitl "Croeso Cynnes". 
 
Yn ddiweddar cyhoeddodd Archwilio Cymru adroddiad 'Amser am newid – Tlodi 
yng Nghymru' oedd yn cynnwys nifer o ganfyddiadau allweddol ac argymhellion 
i'w hystyried. 

Dywedodd y Cyfarwyddwr Adnoddau Corfforaethol o ran paragraff 1.7 o'r 
adroddiad, fod y Prosiect Big Bocs Bwyd wedi creu bron i 1200 o barseli cymorth 
bwyd a hylendid hanfodol.  Tynnodd sylw at weminar Costau Byw a oedd wedi'i 
drefnu ac o ystyried canfyddiadau allweddol adroddiad Archwilio Cymru tynnodd 
sylw pellach at y tair her dyngedfennol e.e., costau byw, Project Sero a gwydnwch 
sefydliadol.  Wrth gydnabod y dull amlasiantaethol yr roedd y fenter yn ymgymryd 
ag ef, dwedodd y Gadeirydd bod hi'n falch o weld pawb yn tynnu at ei gilydd yn y 
gwahanol sefyllfaoedd a nodwyd o fewn yr adroddiad. 
 
Wrth gyfeirio at yr argyfwng costau byw, dywedodd y Cynghorydd Lloyd-Selby ei 
bod hi'n bwysig i adborth gael ei roi o ran y gwaith roedd y sefydliadau'n ei wneud 
a allai hefyd fanylu ar yr effaith / gwahaniaeth a wnaed i gymunedau y gallai'r 
Cyngor fesur yn eu herbyn. 
 
Mewn ymateb dywedodd y Cyfarwyddwr, gan roi sylw i rai o'r grantiau, fod 
Llywodraeth Cymru wedi gofyn am wybodaeth ynghylch sut roedd y grantiau wedi 
cael eu defnyddio ar gyfer mannau cynnes, faint o bobl oedd yn cyrchu'r 
gefnogaeth ac i unrhyw astudiaethau achos ansoddol oedd ar gael i'w darparu.   
Cyfeiriodd hefyd at y cyngor dros dro a'r fenter banc bwyd a wnaed gan Hafod gan 
gydnabod yn bendant fod rhai profiadau y gellid eu cyflwyno o ganlyniad i'r gwaith 
hwnnw.  
 
Mewn ymateb i ymholiad ynglŷn â'r nifer o fannau cynnes a gofrestrwyd yn y Fro, 
dywedodd y Cyfarwyddwr fod 33 o fannau cynnes ar hyn o bryd, ond roedd gwaith 
pellach yn cael ei wneud gyda phartneriaid er mwyn cynyddu'r ffigwr hwn. 
 
CYTUNWYD –  
 
(1)  Nodi'r adroddiad ac Atodiad A. 
 
(2)  Bod diweddariad pellach ar y gwaith a wnaed yn cael ei gyflwyno i gyfarfod 
o'r Pwyllgor yn y dyfodol. 
 
Rheswm dros y penderfyniadau 
 
(1) Gan ystyried cynnwys yr adroddiad a’r trafodaethau yn y cyfarfod. 
 
(2) Diweddaru a hysbysu'r Pwyllgor am y gwaith sy'n cael ei wneud. 
 
 
640  ADRODDIAD DIWEDDARU PROSIECT SERO (PW) –   
 
Dywedodd y Cyfarwyddwr Adnoddau Corfforaethol wrth gyflwyno'r adroddiad fod 
Atodiad A wedi rhoi diweddariad ar y gwaith a wnaed hyd yma mewn perthynas â 
phrosiect y Cyngor. Roedd yr Atodiad yn manylu ar ystod eang o weithgareddau 
sy'n cael eu cynnal i sicrhau bod y Cyngor yn parhau i gyflawni yn erbyn 
ymrwymiadau yn y Cynllun Her Newid yn yr Hinsawdd ac i fwrw ymlaen â 
Phrosiect Sero.  Roedd y cynnydd yn cynnwys gwaith o ran cyfathrebu, cerbydau 
trydan, Cynllun Seilwaith Gwyrdd newydd, rheoli gwastraff ac ysgolion ynghyd â 

rhai o'r data allweddol o ran allyriadau carbon y Cyngor fel yr adroddwyd i 
Lywodraeth Cymru ym mis Hydref 2022. 
 
Roedd yr adroddiad hefyd yn rhoi diweddariad i'r Aelodau ynglŷn â'r cyllid sy'n 
gysylltiedig â Phrosiect Sero a'r dull yr oedd y Bwrdd yn ei fabwysiadu o ran 
dyrannu arian a diweddariadau ar y dull o reoli rhaglenni ac adrodd cynnydd ar 
gyfer Prosiect Sero. 
 
Prosiect Sero oedd ymateb y cyngor i'r argyfwng hwn o ran y newid yn yr 
hinsawdd.  
 
Fe wnaeth y Cyfarwyddwr Adnoddau Corfforaethol ailddatgan bod ymgynghoriad 
cyllideb ddrafft y Cyngor wedi cynllunio defnydd o gronfeydd wrth gefn i 
gynorthwyo gyda'r astudiaeth fanwl o allyriadau ledled y sir gan wahanol sectorau 
a fyddai'n cael eu hadrodd i Bwyllgorau Craffu a'r Cabinet yn ddiweddarach yn y 
flwyddyn.  Cydnabuwyd hefyd fod y Trydydd Sector yn rhan o'r Bwrdd 
Gwasanaethau Cyhoeddus ac y byddai'n rhan o'r gwaith o ddarparu Cynllun Lles 
y Bwrdd Gwasanaethau Cyhoeddus.   
 
Dywedodd y Cynghorydd Lloyd-Selby ei bod yn bwysig cydbwyso'r materion a 
nodwyd bod cam 3 yn ymwneud â cheisio deall o ble y byddai'r allyriadau'n dod o 
fewn y gwahanol sectorau.  Wrth adleisio'r sylwadau gan y Cynghorwyr dywedodd 
y Cyfarwyddwr y byddai'n bwysig cefnogi busnesau Bro Morgannwg, i ddeall 
effaith ehangach prynu a'r effaith amgylcheddol. Roedd hefyd yn bwysig i'r Cyngor 
gydnabod i ba raddau y gall sefydliadau eraill wneud cyfraniad a pheidio â rhoi 
disgwyliadau arnynt efallai na allant eu cyflawni yn ogystal â bod yn ymwybodol y 
gallai gwahanol sefydliadau fod mewn gwahanol leoedd i wynebu heriau o'r fath.   
 
I gloi, soniodd y Cadeirydd am y maint o waith sy'n cael ei wneud gan ddweud ei 
fod yn braf iawn gweld y prosiect yn cael ei wthio ymlaen yn y ffordd hon. 
 
Wedi ystyried yr adroddiad, 
 
CYTUNWYD – Nodi'r cynnydd y manylwyd arno yn yr adroddiad mewn perthynas 
â'r heriau o fewn y Cynllun Her Newid Hinsawdd. 
 
Rheswm dros y penderfyniad 
 
Gan ystyried cynnwys yr adroddiad a’r trafodaethau yn y cyfarfod. 

